 ПИТРӘЧ РАЙОНЫ ШӘЛЕ УРТА ГОМУМИ БЕЛЕМ БИРҮ МӘКТӘБЕ
ТЕМА: Исемнәрнең берлек һәм күплек санда килүләре.
                                                  2  нче сыйныфта  татар теленнән үткәрелгән дәрес планы.

                                                           Укытучы: Гайсарова Минзилә Миннегали кызы.
МАКСАТ: 1) Исемнең берлек һәм күплектә килүен аңлату, күплек кушымчалары белән таныштыру.
                          2) Күплек кушымчаларын дөрес кулланырга өйрәтү.

                    3) Табигатькә сакчыл караш тәрбияләү.

                    4) Логик фикерләү сәләтен үстерү.

МАТЕРИАЛ: Дәреслек;161-163,165 нче күнегүләр.

ҖИҺАЗЛАУ:  1. Таблица.

2. Урман күренеше − рәсем.

3. Рәсемнәр.

4. Сигнал карточкалары.

5. Логик фикерләүгә рәсемнәр.

6. Схема.

                 Дәрес барышы.
1. Актуальләштерү.

− Исәнмесез, укучылар. Бүген без сезнең белән татар теле дәресендә сәяхәткә чыгарбыз. Барыр юлыбыз ерак, шуңа күрә безгә сәяхәт итү өчен автобус кирәк булыр. Ә аны кем йөртә? Шофёр. Калганнарыбыз кемнәр? Пассажирлар. Автобуска утыру өчен нәрсә кирәк булыр? Билетлар. Алар гади генә түгел, ә сорау билетлар.

1) Нинди сүз төркемнәрен беләсез?

2) Исем дип нинди сүз төркеменә әйтәбез?

3) Кем? Нәрсә? сорауларына җавап булган сүзләр әйтегез.

Ә хәзер билетларны алабыз, биремне язабыз.(Нокталар урынына тиешле хәрефләрне куярга.)
Юлыбыз ерак һәм безгә төрле кыенлыкларны җиңәргә туры килер. Табышмак тыңлап карагыз әле:

                      Язын шатландыра,

Җәен күләгәсендә ял иттерә,

                      Көзен тукландыра,

                      Кышын җылыта. (Урман)

− Әйе, без урманга сәяхәт итәрбез. Ул гади генә түгел, тылсымлы.

2. Яңа материалны аңлату.

− Урманга кергәнче “Исемнәр” аланында туктап, яңа белемнәр алып, юлыбызда очраган авырлыкларны, киртәләрне җиңеп, алга барабыз.

1) Таблица өстендә эш.

Бер һәм күп предметны белдергән сүзләрне уку, сораулар кую, кушымчаларын билгеләү.

2) Шигырь юлларын уку (күплектә килгән исемнәрнең язылышын ачыклау, борын авазына беткән исемнәрнең язылышын аңлату).
3) Нефть турында кыскача мәгълүмәт бирү (язылышына игътибар иттерү; ул файдалы казылма, майсыман сыеклык, карасу төстә, зәһәр исле. Аның төп үзлеге − янучанлык. Аннан бензин, керосин, машина мае, һ.б. продукт алалар).

Дәреслек белән эш.

1) 161 нче күнегү телдән эшләнә. Биремне үтәү, нәтиҗә ясау.

2) 162 нче күнегүне язып эшләү.
Физкультминут.

3. Яңа материалны ныгыту.
1) Рәсемнәр белән эш. Исемнәрне берлек һәм күплек санда күрсәтергә, сигнал карточкалары ярдәмендә дөреслеген тикшерергә.

2) 163 нче күнегүне язып эшләү.

3) “Ялгышканнар” аланына килү, рәсемнәрдәге ялгышларны табу, аңлату.

4) Артык сүзне тап. Вариантлап эшләү.(1-В. Бүре, төлке, чикләвек, керпе, тиен.)(2-В. Сыерчык, тургай, сандугач, аю, күке.) Ни өчен артык икәнлеген аңлату.

4. Сөйләм телен үстерү өстендә эш.

1) Урман рәсеме буенча әңгәмә.

2) Укучыларның рәсем буенча хикәя төзүләре.

3) 2 команда арасында ярыш үткәрү. 1 нче команда “Урманда нәрсәләр үсә?” 2 нче команда “Урманда нәрсәләр яши?” (Тактада сүзләр язу, нәтиҗә ясау).

5. Йомгаклау.

1) Исемнәргә күплек санда нинди кушымчалар ялгана?
6. Өй эше.

165 нче күнегү.

7. Көндәлекләргә билгеләр кую.

− Рәхмәт, укучылар! Ял итегез.
